
Den 25. juli 04 sat eg på podiet og såg Frøydis ta i mot den ferdige Iraqw-Bibelen frå biskopen.
Seinare såg eg statsministeren i Tanzania takka henne for fullført verk med medalje og varme
ord. Det var eit verdig punktum for eit langt strev.
Men eg såg og ut over eit hav av menneske som stod time etter time i sola og var med på
feiringa. Gleda over eigen Bibel på eige språk var stor, men eg vissteat dei aller fleste av dei 5-
6 tusen som stod der i solsteiken, kunne ikkje lesa Bibelen på eige språk enno. Synet av denne
folkemengda har følgt meg seinare, og etterkvart snudd seg til ei utfordring: Bibelen er ferdig,
men verket er ikkje fullført før folket kan lesa han.
Derfor var jubeldagen 25. juli 2004 ikkje eit punktum, men eit komma, vi må arbeida vidare.
I Bibelen vart eg ein dag vist dette ordet:
" No gjeld det å fullføra verket. Liksom de var viljuge til å gå i gang, må de no vera viljuge til å
fullføra, alt etter den råd de har." 2. Kor. 8.11.
Men vi skal ikkje gjera dette i eiga kraft, denne trøysta finn vi i Fi l. 1.6: ”Han som tok til med
den gode gjerning i hjarto dykkar, skal fullføra den inntil Jesu Kr isti dag."

Ingeborg

Bibelen er ferdig no,
vigsla, verdig, fin og god!
Gleda ho er også vår
når kvar ein sin bibel får.

Noko hjelp må folket ha
før dei les han lett og bra.
Kursa går om berre vi
Villig er å støtte gi.

an vi eiga hjartefred

Kan vi eiga hjartefred
utan her å vera med?
Fullfør, det er det det gjeld.
”Eg er med!”, hans ord det held!

Vi er fåe, det er så,
men han vil til sine sjå.
Villig sinn han berre treng!
Vi ved Anden vinn terreng!

Og vi minnest Jesu ord
før han til sin Fader for:
”Lær dei halda alt eg sa!”
Ord vi må til hjarta ta!

Som han signa sine då,
signar han oss veike, små.
Han er med kvar dag vi får,
ja, så lenge verda står!

Gunvor/05

Frøydis har denne våren vore i Mbulu, og har
saman med Kristina og Sanka hatt lesekurs
kvar veke. Ho kviler ein dag og så dreg ho på
tur i helga for å delta på gudsteneste i ulike
kyrkjer. Vi tek med nokre klypp frå Årdals-
posten og frå e-post ho har sendt heim.

Programmet vårt er svært hektisk no så det tek mest pusten
frå oss. Men vi lyt stå på skal alle dei 17 kyrkjesamfunna
som har vore med i Iraqwbibel Prosjektet få kurs før eg
reiser til Noreg i juni.

Denne veka skal vi, Kristina, Sanka og eg, ha eit lese- og
skrivekurs hos adventistane med kursstart i dag. Eg er
nettopp komen heimatt frå opninga av kurset no i kveld. Ei
oppleving i seg sjølv, på mange måtar. Svært positivt, ein
sindig flokk vaksne deltakarar. Kursdeltakarane er henta frå
størstedelen av iraqwområdet.

Kristina B. Mallange skriv under
på vitnemåla

Ytre forhold:
Ei stor halvferdig mursteinskyrkje utan vindaugo og dører. Nokre skrøpelege benker som ein liten
forkommen flokk midt på golvet i det store rommet. Overheadbiletet på ein del av veggen som dei
hadde hatt sement på. Kurset hadde skunda fram dette. Straum hadde dei ikkje, men Sanka rigga
opp eit lysarmatur og ”lånte” straum frå nabohuset. Slik fekk vi bådelys så vi kunne lesa og straum
til overheadprojektoren.

Gode medarbeidarar
Men største opplevinga var å sjå og høyra kor flinke og trygge Kristina ogSanka er blitt når dei
underviser. Sanka brukar transparentar og overheadprojektor til sin presentasjon. Han kommenterte
veldig greitt til bileta. Dette er store framskritt, og det var som ei bør datt av meg.

Res. kap. Olav
Nese frå Øvre
Årdal var på vitjing
under seminaret i
kyrkja til TAG
(Tanzania
Assemblies of
God). Leiaren for
TAG stoppa eit
reparasjons-arbeid
i kyrkja i tre dagar
for at kurset kunne
gjennomførast.

Det har vore ei spesiell oppleving for meg med desse besøka ogkursa i dei andre kyrkjene denne
gongen. Kvar kyrkje har liksom sin eigen interne kurtur og stil. Det har vore ei interessant og rik
oppleving å møta mangfaldet. Men Ordet er felles. Vi er samanom Bibelen. Og det er oppmuntrande å
møta iveren hjå alle etter å rydda veg inn i Bibelen og hjelpa folk til å lesa den. Kykrjeleiarne har vore
målbevisste i innkallinga av folk til kursa, med det mål at dei skal ut i distriktet for å undervisa.

Her kjem eit klipp frå ein tale på ein kursavslutning:

”Dette tiltaket med kurs for å læra lesa iraqw er med på å føra kyrkjene saman. - Guds Ord når djupare
inn når vi får det på iraqw enn når det er på swahili.
Iraqwbibelen vil hjelpa veldig på evangeliseringa av iraqwfolket. Ordet vil nå djupare inn. Og det vil gå
inn i kulturen vår og koma til folket gjennom den. Når Ordet kjem gjennom vår eigen kultur og vårt
eige språk, forstår alle det. Det er de kateketar som har opplæring av dei som ikkje kan lesa. Endå er
det mange som ikkje kan swahili. Om de les Ordet for dei på iraqw, vil endåtil dei gamle som ikkje kan
lesa og oikkje kan swahili, forstå og ta imot. Eg gratulerer med kurset og oppmodar til vidareføring av
dette arbeidet.”

Dette var vel ei utfordring til oss i SGI. Tek vi imot den utfordringa? Eg gleder meg tl å møta mange av
dykk på Bibelhelga. Takk for trufast forbøn og støtte! Eg serfram til å møta mange av dykk på
bibelhelga.

Varm helsing frå Frøydis.

Eg er på besøk i Norge for fyrste gong. Venner og brør i
SGI har teke vel imot meg. Eg er veldig takksam for
denne hjartelege invitasjonen dykkar. Tusen takk for at de
inviterte meg til å koma hit til dykk for å vera her i tre
månader.

Temperaturen her undrar eg meg over. Det blir sagt at det
er den varme tida no. For meg kjennest det ikkje slik.
Kulden er kvass.

Eg har og sett at det er stor skilnad på kor langt utviklinga
har nådd hjå dykk og hjå oss i den tredje verda. Så
mangeslags arbeid blir utført ved hjelp av maskiner her.
Endåtil kjørela blir vaska med maskin!

Eg trur at eg kjem til å læra mykje her hjå dykk som vil gjera arbeidet lettare i det nye prosjektet som vi
trur vil bli godkjent og som vil føra vidare det arbeidet vi tok til med frå starten av. Eg held alt no på
med opplæring i forskjellinge ting som er nye for meg. Takk for gjestfriheit, må Gud velsigna dykk. Eg
treng bønene dykkar. La oss be for kvarandre. Fil.4:7.

Dykkar i tenesta
Sanka Ezekiel Sanka



Varme hender
To varme hender smyg seg om halsen min og slettar den
kvite blusekragen over dongerijakka mi, og eg får eit glimt
av eit varmt smil. Ein varme for gjennom meg der me sat
ved bordet etter eit måltid. Alle i full konsentrasjon om det
Frøydis orienterte oss om: Programmet for ein ny dag i
Tanzania.

Hendinga vart gløymd. Men etter eg kom heim, og i sær når
eg har desse kleda på, kjenner eg framleis hendene og
varmen i smilet. Bakom dei hendene og smilet til
ekstrahjelpa på kjøkkenet banka det eit varmt hjarta.

Av og til får me høyra nytt frå ”dei der ute”. Så og om
ekstrahjelpa på kjøkken då me var der i fjor. Då var ho
analfabet. No har ho lært å seg å lesa og skriva. Ho har
blomstra opp og me ventar på at ho skal senda ei helsing til
bladet vårt.

Det er mange som henne. –

Å få læra seg å skriva og lesa opnar dørene til eit rikare liv
reint menneskeleg. Og når dei no har Bibelen og kan tileigna
seg den, er liksom himmelen strekt over Iraqwfolket.

Guds Ord gjer si gjerning mens arbeidet går –
Ein del tek det til seg og frelse får
Det vidar seg ut som ringar i vatnet
Og spirer i hytter utover landet.

Gunvor Grødem

Årsmøtet 19.–21.
august
Bibel- og årsmøtehelga som var lagd til Helgatun den 5-7. august, erflytta til Årdal den 19-21
august på grunn av samkøyring med eit anna arrangement. Vi vonar at retteleg mange finn vegen til
Årdal. Set av denne helga og sei gjerne frå alt no dersom du treng overnatting. Meir om dette i neste
blad.

IRAQW-BIBELEN
VÅRT KALL

Me takkar
- for at Gud har gitt oss vilje og
mot til å fortsetja

- for den veldige responsen på
leseopplæringa

- for gode medarbeidarar heime og ute

- for trufaste forbedarar og
gjevarar

- for at Iraqw-bibelen blir så godt
motteken

Me ber for
- Sanka sitt Noregsopphald

- for Bibel- og årsmøtehelga i Årdal

- for dei som vil halda lese- og
skrivekurs på sin eigen heimstad

- for teamet sitt arbeid
for andre kyrkjer

- om at Frøydis må få krefter og helse
til å fortsette

- for alle som går på lesekurs

- for familiane til teamet

- for dei som no har lært å lesa, at
Ordet må tala til dei

- for Bibel Box programmet og for
Wayda-bladet

Gåver til:
”Støttegruppa for Iraqw-Bibelen”
Postgiro: 6005.07.21585
Admis.: Nora Klungseth
Postboks 95, 6882 Øvre Årdal
Tlf.: 416 76 548 Fax: 57 66 26 55
E-post:nora.klungseth@aars.no

Frøydis Nordbustad
Postboks 95,

6882 Øvre Årdal
Tlf.: 57 66 19 50 / 911 32 046

E-post:
froydis.nordbustad@aars.no
iraqwot@africaonline.no.tz

Heimeside:www.iraqw.org

